
MAKLUMAT UNLVERSEFI
LATAR BELAKANG UNIMAS

Penubuhan Universiti Malaysia Sarawak (UNIMAS) telah diumumkan pada | Oktober 1992
oleh Menten Pendidikan, YB Datuk Amar Dr. Sulaiman Haji Daud. Selaras dengan i, Dato’
Profesor Dr. Zawawi Ismail telah dilantik menjadi Naib Canselor pertama UNIMAS. UNIMAS
ditubuhkan secara rasminya pada 24 Disember 1992,

Dengan berbekalkan 30 orang staf akademik, UNIMAS telah mengambil pelajar pertama iaitu
seramai 118 orang untuk pengambilan pertamanya pada 8 Ogos 1993. Pelajar-pelajar ini
mendaftar di Fakulti Sains Sosial dan Fakulti Sains dan Teknologi Sumber. Dua pusat sokongan
akademik juga telah ditubuhkan iaitu Pusat Aplikasi Pembelajaran dan Multimedia dan Pusat
Pemajuan Pelajar. UNIMAS baru separuh siap dibina sewaktu dilancarkan secara rasminya
oleh Perdana Menteri ketika itu, iaitu YAB Tun Dr Mahathir Mohammad, pada Hari
Kemerdekaan 31 Ogos 1993.

Pada tahun 1994, empat lagi fakulti telah ditubuhkan iaitu Fakulti Sains Kognitif dan
Pembangunan Manusia, Fakulti Sains Gunaan dan Kreatif, Fakulti Kejuruteraan dan Fakulti
Teknologi Muklumat. Perkembangan ini menyaksikan pertambahan pelajar dan pensyarah
sebanyak empat kali ganda, Tuan Yang Terutama Tun Datuk Patinggi (Dr.) Ahmad Zaidi Adruce
Muhammed Noor, telah dilantik menjadi Canselor pertama UNIMAS. Pada tahun 2001, Tuan
Yang Terutama Tun Datuk Patinggi Abang Haji Muhammad Salahuddin dilantik menjadi
Canselor kedua UNIMAS, menggantikan Tuan Yang Terutama Tun Datuk Patinggi (Dr.) Ahmad
Zaidi Adruce Muhammed Noor. Profesor Datuk Dr Yusuf Hadi pula telah dilantik menjadi
Naib Canselor kedua UNIMAS setelah persaraan Dato’ Profesor Dr. Zawawi Ismail. Mulai |
Februari 2005, Profesor Abdul Rashid Abdullah telah dilantik menjadi Naib Canselor UNIMAS

yang ketiga.

Kini UNIMAS mempunyai lapan buah fakulti, satu Pusat Pengajian Bahasa dan tiga institut
penyelidikan, Sehingga tahun 2005, UNIMAS mempunyai 5498 orang pelajar termasuk 575
orang pelajar pasca siswazah. Sehingga 31 Mac 2005, bilangan staf UNIMAS adalah seramai

1227 orang termasuk 540 staf akademik.

VISI UNIMAS

Visi UNIMAS ialah untuk menjadi sebuah universiti contoh serta diiktiraf di peringkat
antarabangsa dan institusi pengajian tinggi yang menjadi pilihan utama golongan pelajar dan
akademik melalui pencapaian cemerlang dalam pengajaran, penyelidikan dan kesarjanaan.
MISI UNIMAS

Misi UNIMAS adalah untuk menjana, menyebar dan menerap ilmu secara strategik dan inovatif
bagi memperkasa kualiti budaya bangsa dan kemakmuran masyarakatnya.

